
Postimi i fotove dhe reputacioni yt
s

Vër në provë veten duke menduar për situatat e mëposhtme.

SITUATA �1 Je drejtues i një biznesi të suksesshëm dhe dëshiron të punësosh
disa të rinj. Meqë do të të përfaqësojnë ty dhe kompaninë tënde,
pret që ata që do të punësosh, të jenë të përgjegjshëm.

Tani, imagjino sikur një
nga miqtë e tu ka ardhur
të aplikojë për punë.
Shkruaj më poshtë
emrin e një miku që
po mendon të punësosh.

Pastaj, shiko llogarinë ku miku
yt poston foto dhe shih fotot
e komentet e tij a të saj.Përgjigjju këtyre pyetjeve:

Ky person, do të ndikojë për
mirë apo për keq te reputacioni
i kompanisë sime?

Duke u bazuar tek ajo që shoh,
a do ta merrja në punë?

SITUATA
�2

Po shkon të bësh një intervistë pune. Personi që shpreson
të të marrë në punë është drejtuesi i një biznesi të suksesshëm.
Ai ka dëshirë të punësojë të rinj. Dhe, meqë ata që do të punësojë
duhet të përfaqësojnë atë dhe kompaninë e tij, pret që të jenë
të përgjegjshëm.

Nëse të lejohet të kesh
një llogari ku poston
foto online, hap llogarinë,
dhe duke qenë sa më
objektiv të jetë e mundur,
shkruaj çfarë do të
mendonte punëdhënësi
yt i mundshëm bazuar
te postimet dhe
komentet e tua.

Fotot mund të japin lloj-lloj përshtypjesh
për reputacionin e dikujt. Për shembull,
djali në foton më sipër mund të
konsiderohet:

A. Trim
B. Kokëkrisur

Për secilën figurë shkruaj dy përshkrime
të mundshme për reputacionin e personit.

